
Bwrdd Iechyd Prifysgol Betsi Cadwaladr (BIPBC) 

Cofnodion cyfarfod dwyieithog, a ffrydiwyd yn fyw  

y Bwrdd Iechyd  

a gynhaliwyd yn gyhoeddus ar 30.11.23 yng Nghanolfan Optic, Llanelwy 

Aelodau’r Bwrdd a oedd yn bresennol 

Enw Teitl 

Dyfed Edwards  Cadeirydd BCUHB  

Clare Budden Aelod Annibynnol 

Russell Caldicott  Cyfarwyddwr Gweithredol Dros Dro ar gyfer Cyllid 

Gareth Evans  Cyfarwyddwr Gweithredol Dros Dro ar gyfer Therapïau a 

Gwyddorau Iechyd 

Urtha Felda Aelod Annibynnol 

Adele Gittoes Cyfarwyddwr Gweithredol Dros Dro - Gweithrediadau 

Dyfed Jones Aelod Annibynnol 

Yr Athro Mike Larvin Aelod Annibynnol 

Phil Meakin  Ysgrifennydd Dros Dro’r Bwrdd 

Dr Nick Lyons  Cyfarwyddwr Gweithredol Meddygol/Dirprwy Brif Weithredwr 

Teresa Owen Cyfarwyddwyr Gweithredol Iechyd y Cyhoedd 

Mike Parry  Aelod Cyswllt – Cadeirydd y Grŵp Cyfeirio Rhanddeiliaid 

Dylan Roberts Prif Swyddog Digidol a Gwybodaeth 

Carol Shillabeer Prif Swyddog Gweithredol Dros Dro 

Helen Stevens-Jones  Cyfarwyddwr Partneriaethau, Ymgysylltu a Chyfathrebu 

Dr Chris Stockport Cyfarwyddwr Gweithredol Trawsnewid a Chynllunio 

Dr Caroline Turner Aelod Annibynnol 

Rhian Watcyn Jones Aelod Annibynnol 

Gareth Williams Is-gadeirydd Bwrdd Iechyd Prifysgol Betsi Cadwaladr 

Jane Wild Aelod Cyswllt – Cadeirydd, Fforwm y Gweithwyr Gofal 

Iechyd Proffesiynol 

Yn Bresennol 

Nick Graham Cyfarwyddwr Cyswllt - Optimeiddio'r Gweithlu 

Mandy Jones Dirprwy Gyfarwyddwr Nyrsio Gweithredol  

Ceriann Tunnah Ymgynghorydd Iechyd y Cyhoedd (rhan o’r cyfarfod) 

Laura Jones  Jody Evans Cymorth ar gyfer cyfarfodydd Llywodraethu Corfforaethol 

John Morrell  David Beard Cymorth IT 

Lowri Gwyn  Catherine Gilkes Gwasanaethau cyfieithu 

John Bowden  Cymorth clyweledol 

Diane Davies  Rheolwr Llywodraethu Corfforaethol – ar gyfer cofnodion 

Yn arsylwi 

Y Cyhoedd 

Cynrychiolydd Archwilio Cymru 

Swyddogion Llais Gogledd Cymru 

Eitem ar yr Agenda                                                                                           Cam gweithredu 

MATERION AGORIADOL  

HB23/247 Gair o groeso, cyflwyniadau ac ymddiheuriadau am absenoldeb  

HB23/247.1 Roedd y Cadeirydd yn falch o groesawu arsylwyr ar-lein ac wyneb yn 

wyneb a oedd yn cynnwys uwch swyddogion Llais Gogledd Cymru. Eglurodd y 

byddai adroddiad rheolaidd newydd yn cael ei ddatblygu yn y flwyddyn newydd ar 

y cyd â Llais a Chyfarwyddwr Partneriaethau, Ymgysylltu a Chyfathrebu’r Bwrdd 

Iechyd, a fyddai’n mynd i’r afael ymhellach â phrofiad cleifion, cwestiynau gan y 

cyhoedd a chyfathrebu â phartneriaid. Roedd yn falch o gyflwyno 3 Aelod newydd 

o’r Bwrdd ac fe wnaeth eu gwahodd i gyflwyno eu hunain yn gryno: Dr Caroline 

Turner a Ms Urtha Felda fel Aelodau Annibynnol a’r Cynghorydd Mike Parry fel 

Aelod Cyswllt / Cadeirydd Grŵp Cyfeirio Rhanddeiliaid BIPBC. Llongyfarchiadau 

mawr hefyd i ddau o aelodau’r Bwrdd, Carol Shillabeer, a benodwyd yn Brif 

Swyddog Gweithredol parhaol yn y flwyddyn newydd, a Gareth Williams a 

benodwyd yn Is-gadeirydd Bwrdd Iechyd Prifysgol Betsi Cadwaladr.  

 

HB23/247.2 Nodwyd ymddiheuriadau gan: 

 Angela Wood, Cyfarwyddwr Gweithredol Nyrsio a Bydwreigiaeth 

 Karen Balmer, Aelod Annibynnol 

 Fôn Roberts, Aelod Cyswllt – cynrychiolydd Cyfarwyddwyr Gwasanaethau 

Cymdeithasol 

 Jason Brannan, Dirprwy Gyfarwyddwr Pobl 

  

 

Materion rhagarweiniol   

HB23/248 Datganiadau o Fuddiant ar yr agenda gyfredol 

 

Ni ddatganwyd budd mewn perthynas ag eitemau ar yr agenda. 

 

HB23/249 Cofnodion drafft y cyfarfod blaenorol a gynhaliwyd ar 28.9.23 a’r  
Cyfarfod Cyffredinol Blynyddol a gynhaliwyd ar 27.9.23 
 
Penderfynwyd bod y Bwrdd wedi  
cymeradwyo cofnodion y cyfarfodydd a gynhaliwyd ar 27.9.23 a 28.9.23. 
 

 

HB23/250 Materion yn codi o’r cofnodion a’r Cofnod Camau Gweithredu 
 
Nid oedd unrhyw fater yn codi ynghylch y cofnodion, derbyniwyd camau 
gweithredu a oedd wedi eu cau a diweddarwyd y camau gweithredu agored a 
oedd yn weddill. 
 

 

HB23/251 Stori Claf – Gwasanaeth Clefyd Llidiol y Coluddyn (IBD) 
 
Fe wnaeth y Bwrdd wrando’n ddiolchgar ar glaf yn rhannu ei brofiad o 
wasanaeth IBD y sefydliad a’r ddarpariaeth gydlynol o ofal iechyd o’i fewn.  

Roedd y Bwrdd yn awyddus i ddeall nifer y cleifion ledled gogledd Cymru a 
ddefnyddiodd y gwasanaeth ac a oedd y ddarpariaeth a hygyrchedd yn debyg ar 
draws pob ardal. Yn y drafodaeth a ddilynodd, nodwyd bod mwy a mwy o 
Ymarferwyr Nyrsio Uwch yn cael eu recriwtio a’u hyfforddi i wella’r gwasanaeth a 
ddarperir ar gyfer gwahanol arbenigeddau ac roedd hyn hefyd yn cynnwys 
cryfhau’r gefnogaeth o fewn gofal sylfaenol.  
 
Roedd y Bwrdd yn falch o gydnabod bod y claf wedi cael profiad o hunan-
reolaeth a oedd yn amgylchedd pwysig i’w feithrin a’i gefnogi i sicrhau hyder 
cleifion wrth i lwybrau gwasanaeth ddatblygu.  Dywedodd y Cadeirydd a’r Prif 
Swyddog Gweithredol Dros Dro fod datblygu gwasanaethau yn y modd hwn yn 
helpu cleifion i reoli eu cyflyrau’n well ac osgoi gorfod mynd i Adrannau 
Achosion Brys. 
 
Penderfynwyd bod y Bwrdd wedi 

 nodi’r cyflwyniad a’r adroddiad a  

 diolchwyd i’r claf am rannu ei brofiadau personol 

 cytuno y byddai un o Bwyllgorau’r Bwrdd yn ystyried ymhellach y drafodaeth 
ynghylch defnyddio uwch ymarferwyr o fewn gwasanaethau Bwrdd Iechyd 
Prifysgol Betsi Cadwaladr. 
 

 

 

 

 

 

 

 

 

 

 

 

 

 

 

NL/PM 

HB23/252 Adroddiad y Cadeirydd 
 
HB23/252.1 Er bod y Cadeirydd wedi tynnu sylw at y cyfarfodydd amrywiol a 
restrwyd yn yr adroddiad ers cyfarfod blaenorol y Bwrdd, tynnodd sylw hefyd at 
gyfarfodydd a gynhaliwyd gyda Llywodraeth Cymru, y Gweinidog a hefyd eraill a 
drefnwyd gyda sefydliadau partner. Pwysleisiodd bwysigrwydd y math hwn o 
graffu ar ddarpariaeth y Bwrdd Iechyd a alluogodd y sefydliad i ystyried 
blaenoriaethu yn well o fewn ei wasanaethau. 
 
HB23/252.2 Roedd y Cadeirydd yn ddiolchgar am y cyfleoedd i siarad yn 
uniongyrchol â staff a chymryd rhan mewn digwyddiadau cymunedol, gan rannu 
ei brofiad o’r dathliadau Diwali brwdfrydig a gynhaliwyd yn ddiweddar ym 
Methesda gyda llawer o weithwyr y GIG, eu teuluoedd a’r gymuned ehangach 
hefyd. Cydnabu bwysigrwydd cyfartal cyfraniad pob gweithiwr at wasanaethau 
iechyd ar draws y gwahanol wasanaethau, gan gyfeirio at wasanaeth ac 
ymrwymiad hir anhygoel Tommy Stone, y bu iddo ymuno ag ef yn Ysbyty Glan 
Clwyd yn ddiweddar i ddathlu 50 mlynedd o wasanaeth i’r GIG wrth iddo 
ymddeol.  
 
HB23/252.3 Dywedodd y Cadeirydd mai’r cwestiwn cyffredin a gododd mewn 
llawer o gyfarfodydd yr oedd wedi bod iddynt oedd “Ble mae’r Bwrdd Iechyd arni 
o ran ei daith?”  Pwysleisiodd fod y Bwrdd Iechyd yn symud ymlaen, ac wrth ei 
wraidd roedd pwysigrwydd sicrhau bod y safonau a'r ansawdd uchaf yn cael eu 
gwreiddio ar draws yr holl ddarpariaeth gofal iechyd a gwasanaethau cymorth, 
yn seiliedig ar yr uchelgais i ddarparu'r gorau i boblogaeth gogledd Cymru. 
Roedd wedi ymrwymo i sicrhau bod y thema hon yn cael ei deall a’i gwreiddio yn 
nhaith wella’r mesurau arbennig.  

Penderfynwyd bod y Bwrdd wedi  
nodi'r adroddiad 

HB23/253 Adroddiad y Prif Weithredwr 
 
HB23/253.1 Roedd y Prif Weithredwr Dros Dro yn falch o ddweud bod yr 
adroddiad yn rhoi manylion am lawer o ymweliadau â staff ar draws nifer o 
wasanaethau yn y Bwrdd Iechyd, gan bwysleisio’r cyfle a gafodd i wneud 
gwelliannau i staff a chleifion. Dywedodd fod ansawdd yn faes ffocws pwysig i’r 
Bwrdd, gan adlewyrchu bod y cyhoedd yn barnu’r sefydliad ar ansawdd y gofal 
maent yn ei gael.  Er bod llawer o waith yn mynd rhagddo i ddatblygu sgiliau a 
phrosesau effeithiol, cydnabu'r pwysau ariannol yr oedd yn rhaid i Bwrdd Iechyd 
weithredu oddi tano a heriau’r gaeaf o'n blaenau o ran cydnerthedd. 
 
HB23/253.2 Roedd y Prif Swyddog Gweithredol Dros Dro yn falch o dynnu sylw 
at y gwaith Codi Llais yn Ddiogel yr oedd wedi bod yn ymwneud ag ef. 
Mynegodd ddiolch am y seremoni Gwobrwyo Staff a gynhaliwyd a oedd yn 
arddangos cyfraniadau staff ar draws y Bwrdd Iechyd ac a oedd hefyd yn 
dangos sut roedd y Bwrdd Iechyd yn adeiladu ar effeithiolrwydd y sefydliad drwy 
ei daith mesurau arbennig.  Yn dilyn pwynt a godwyd gan Aelod Cyswllt, 
cytunwyd y byddai’r adran Codi Llais yn Ddiogel ar fewnrwyd y staff yn cael ei 
hamlygu ymhellach er hwylustod ac yn cael ei hychwanegu at gynllun gwaith y 
Grŵp Cyfeirio Rhanddeiliaid fel eitem ar yr agenda er gwybodaeth mewn 
cyfarfod yn y dyfodol. 
 
Penderfynwyd bod y Bwrdd wedi  
nodi'r adroddiad 
 

 

 

 

 

 

 

 

 

 

 

 

 

 

 

HSJ 

HB23/254 Adroddiad Mesurau Arbennig 
 
HB23/254.1 Cyflwynodd y Cyfarwyddwr Gweithredol Trawsnewid a Chynllunio 
yr adroddiad a oedd yn rhoi gwybod am y cynnydd ar gamau gweithredu a 
wnaed yn ystod yr ail gylch 90 diwrnod o asesu sy’n ofynnol gan Lywodraeth 
Cymru ac a oedd hefyd yn dangos gwelliannau mewn meysydd clinigol. 
Tynnodd sylw at y pedwar adolygiad annibynnol a’r ymatebion rheoli a 
ddarparwyd a dywedodd fod cynlluniau ar waith i ddarparu’r adroddiadau sy’n 
weddill erbyn diwedd mis Chwefror 2024.   
 
HB23/254.2 Roedd y Prif Weithredwr Dros Dro yn awyddus i dynnu sylw at y 
ffaith bod y Bwrdd Iechyd wedi gosod cynlluniau uchelgeisiol iddo'i hun i fynd i'r 
afael â'r mesurau arbennig a osodwyd ar y sefydliad a byddai'n awyddus i 
wneud asesiad o'r gwaith cynllunio 9 mis cyffredinol bryd hynny.  
 
HB23/254.3 Gofynnodd y Cadeirydd am eglurhad ynghylch beth oedd 
trawsnewidiad Bwrdd Iechyd Prifysgol Betsi Cadwaladr o ‘Sefydlu’ i ‘Safoni’ yn ei 
olygu i ddefnyddwyr gwasanaeth. Dywedodd y Cyfarwyddwr Gweithredol 
Trawsnewid a Chynllunio fod hyn yn golygu canolbwyntio ar safoni 
penderfyniadau er mwyn rhoi mwy o sicrwydd ar faterion llywodraethu a 
chlinigol, ystyried safoni prosesau ar draws gogledd Cymru i leihau amrywiadau, 
rhannu gwersi a ddysgwyd i ddod yn sefydliad sy’n dysgu ac y byddai rhannu 

arferion yn arwain at gael ei ystyried yn un sefydliad cyfannol yn hytrach na nifer 
o feysydd mewnol gwahanol. Cyfeiriodd y Prif Swyddog Gweithredol Dros Dro 
hefyd at safonau cyson a mesuradwy a oedd yn bwysig i’w gwreiddio yn y 
sefydliad ac a fyddai’n hawdd eu deall yn allanol. 
 
HB23/254.4 Pwysleisiodd yr Is-gadeirydd bwysigrwydd cydnabod a delio â 
materion mewnol heriol, gweithredu adolygiad strategaeth gyda gosod amcanion 
effeithiol ac egluro’r broses o wneud penderfyniadau o fewn y model gweithredu.  
Dywedodd fod casgliadau’r Adolygiad o’r Portffolio Gweithredol hefyd yn bwysig 
i’w cyflwyno y tu allan i’r fframwaith mesurau arbennig.  
 
HB23/254.5 O ran Adolygu Swyddfa Ysgrifennydd y Bwrdd, cytunwyd y byddai 
hyn yn cael ei ddwyn ymlaen i Gylch 3 ac y byddai materion sy’n ymwneud â 
Recriwtio Gweithredol o dan berchnogaeth y Prif Weithredwr Dros Dro yn 
hytrach nag Ysgrifennydd Dros Dro y Bwrdd. 
 
HB23/254.6 Mewn ymateb i bryder aelod o’r Bwrdd, eglurodd y Cyfarwyddwr 
Gweithrediadau Dros Dro bod y sefydliad yn darparu gwasanaeth atgyfeirio trin 
yn eich tro yn seiliedig ar flaenoriaeth glinigol. Dywedodd hefyd fod cynllun ar 
waith i wneud apwyntiadau ar gyfer cleifion fasgwlaidd sydd wedi bod yn aros 
am gyfnod hir nad oeddent yn rhai brys, a dywedodd fod gwasanaethau 
dermatoleg wedi bod yn destun cyfarfod ailgynllunio gwasanaethau yn diweddar 
i fynd i’r afael â materion argaeledd.  Cydnabu’r Cyfarwyddwr Meddygol 
Gweithredol y risg bosibl wrth i gleifion aros am eu hapwyntiadau. 
 
HB23/254.7 Cytunodd y Cadeirydd â’r Cyfarwyddwr Gweithredol Dros Dro 
Therapïau a Gwyddorau Iechyd yn ei bwyslais mai neges allweddol o lwyddiant 
safoni i’r cyhoedd fyddai bod “y Bwrdd Iechyd yn gwella” ac “yn dangos 
gwelliant” yn ei wasanaethau.   Pwysleisiodd y Cadeirydd hefyd yr angen am 
sgiliau arwain rhagorol i symud hyn yn ei flaen. 
 
Penderfynwyd bod y Bwrdd wedi  

 cael sicrwydd ar y cynnydd a wnaed yn yr ail gylch 90 diwrnod, gan gydnabod 
y meysydd sy’n peri her 

 cymeradwyo’r  dull gweithredu ar gyfer cau’r cylch 90 diwrnod a chychwyn y 
trydydd cylch 90 diwrnod 

 cymeradwyo’r eitemau rheoli newid a restrir yn y papur 

 nodi adolygiadau annibynnol Llywodraeth Cymru ac ymatebion rheoli sydd 
wedi cael eu hystyried ym Mhwyllgorau Bwrdd Iechyd Prifysgol Betsi 
Cadwaladr fel y nodir isod 

 Adolygiad Diogelwch Iechyd Meddwl ac Anableddau Dysgu BIPBC 
Unedau cleifion mewnol (Pwyllgor Ansawdd, Diogelwch a Phrofiadau) 

 Adolygiad o bryderon a godwyd ynghylch diogelwch cleifion cysylltiedig 
BIPBC (Pwyllgor Ansawdd, Diogelwch a Phrofiadau) 

 Adolygiad cyflym o swyddi gweithredol dros dro yn BIPBC (Pwyllgor 
Taliadau) 

 Adolygiad cyflym o Swyddfa Ysgrifennydd y Bwrdd, BIPBC (Pwyllgor 
Archwilio) 

 

 

 

 

 

 

 

 

 

 

PM 

HB23/255 Adroddiad Blynyddol Cyfarwyddwr Gweithredol Iechyd y 
Cyhoedd 2022/23 
“Gweithredu ar y cyd ar gyfer gogledd Cymru iachach – mabwysiadu dull 
gweithredu system gyfan” 
 
HB23/255.1 Cyflwynodd y Cyfarwyddwr Gweithredol Iechyd y Cyhoedd yr 
adroddiad blynyddol a oedd yn canolbwyntio ar y dull system gyfan o fynd i’r 
afael â materion iechyd cymhleth, aml-ffactor sy’n cael eu defnyddio mewn 
gwasanaethau Iechyd Cyhoeddus. Dywedodd fod hon yn ffordd bwysig o fynd i'r 
afael yn systematig â materion a oedd yn gofyn am ddull cydweithredol yn 
ogystal ag o bosibl o fewn y Bwrdd Iechyd. Roedd yr adroddiad hefyd yn 
cynnwys nifer o astudiaethau achos ar Bwysau Iach dan arweiniad Bwrdd 
Iechyd Prifysgol Betsi Cadwaladr, yn ogystal ag enghreifftiau o waith gan 
bartneriaid sy’n gweithredu ar draws Awdurdodau Lleol. Arweiniodd yr 
Ymgynghorydd Iechyd y Cyhoedd/y prif awdur y Bwrdd drwy’r cyflwyniad. 
 
HB23/255.2 Roedd y Bwrdd yn cwestiynu effeithiolrwydd mesur ymateb y 
cyhoedd i negeseuon Iechyd y Cyhoedd a gafodd eu cyfleu drwy gyfryngau 
cymdeithasol. Roedd yn falch o nodi y byddai gwasanaethau diabetes yn faes 
gwaith penodol yn yr adroddiad blynyddol nesaf, o gofio bod hyn wedi ei nodi 
mewn mesurau arbennig. 
 
HB23/255.3 Roedd yr Is-gadeirydd yn pryderu am hygyrchedd Therapi Siarad ar 
gyfer cleifion yr oedd angen y gwasanaeth arnynt ynghyd ag atgyfeiriad drwy 
Ofal Sylfaenol. Tynnodd sylw at y dull ysbrydoledig sy’n cael ei ddefnyddio yn y 
gwasanaeth carchardai o ran atal hunanladdiad yn yr adroddiad.  
 
HB23/255.4 Roedd Aelod Annibynnol yn bryderus bod potensial i wariant 
Awdurdodau Lleol ar wasanaethau a oedd yn galluogi’r boblogaeth i fod yn iach 
(e.e. Canolfannau Hamdden) gael ei effeithio gan bwysau ariannol presennol ac 
y dylai fod yn ystyriaeth mewn dull system gyfan o feddwl ar gyfer y Bwrdd 
Iechyd.  Cafwyd trafodaeth ar ymgysylltiad y Bwrdd Partneriaeth Rhanbarthol yn 
y maes hwn yn ogystal â chyngor y Gweinidog Iechyd wrth geisio mwy o ffocws 
ar y cyhoedd yn cymryd cyfrifoldeb dros eu hiechyd eu hunain.  Roedd y Prif 
Swyddog Digidol a Gwybodaeth yn awyddus i ddeall argaeledd data, a 
theimlwyd ei fod yn heriol i’w gyflawni. Myfyriodd y Prif Swyddog Gweithredol 
Dros Dro ar y ffordd gadarnhaol y gallai’r Bwrdd Iechyd ddefnyddio dull 
methodoleg system gyfan ar gyfer materion cydweithredol mwy a gyda'r rhai a 
nodwyd yn fewnol ar hyd taith wella’r Bwrdd Iechyd. 
 
Penderfynwyd bod y Bwrdd wedi  
nodi cynnwys Adroddiad Blynyddol 2023 a chefnogi’r casgliadau 

 

HB23/256 Perfformiad Ariannol 2023/24 Mis 7  
 
HB23/256.1 Tynnodd y Cyfarwyddwr Cyllid Gweithredol Dros Dro sylw at  newid 
allweddol yn y targed diffyg cynlluniedig cyffredinol a oedd wedi lleihau i £33 
miliwn o ddiffyg yn sgil derbyn dyraniad Llywodraeth Cymru o £121 miliwn. Fodd 
bynnag, cafwyd cais ychwanegol i sicrhau £13 miliwn o arbedion.  Tynnodd y 
Cyfarwyddwr Cyllid Gweithredol Dros Dro sylw at risg allweddol sy’n deillio o’r 

dyraniad rheolaidd i ddeall a allai hyn arwain at ostyngiad posibl o 10% mewn 
incwm i’r flwyddyn ariannol ddilynol. Gofynnwyd am eglurhad gan Lywodraeth 
Cymru.  Roedd y sefyllfa fisol yn newid o £24 miliwn i’r cynllun ar hyn o bryd, ac 
roedd angen mynd i’r afael â hyn ac roedd gwelliannau’n cael eu gwneud. 
Tynnodd sylw at y gwaith sy’n cael ei wneud i wella a chael syniad o’r sefyllfa 
ariannol, gan gynnwys cwblhau adolygiad buddsoddi a fyddai’n cael ei rannu yn 
y Pwyllgor Perfformiad, Cyllid a Llywodraethu Gwybodaeth nesaf.  Dywedodd y 
Cyfarwyddwr Cyllid Gweithredol Dros Dro fod targedau rheoli ychwanegol wedi 
cael eu cyflwyno ers y cyfarfod blaenorol a oedd yn cael eu goruchwylio gan y 
Weithrediaeth.  Roedd potensial am lithriad cyfalaf.  
 
HB23/256.2 Dywedodd y Cyfarwyddwr Cyllid Gweithredol Dros Dro fod cynnydd 
sylweddol wedi ei wneud o ran cynlluniau arbedion a’u datblygu ac roedd yn 
hyderus y byddai hyn yn cael ei gyflawni. Esboniodd y rhesymeg dros y cais llif 
arian strategol sy'n werth £54 miliwn.  
 
HB23/256.3 Roedd y Bwrdd yn cwestiynu’r hyder yn y gwaith o gyflawni’r 
targedau rheoli o ystyried perfformiad cyflawni ariannol y Cymunedau Iechyd 
Integredig hyd yma a’r pwysau roeddent yn eu hwynebu ar hyn o bryd. Nodwyd 
bod dull cydweithredol wedi ei fabwysiadu i gytuno ar y targedau ac roedd y 
Bwrdd yn cydnabod pwysigrwydd defnyddio pob punt yn ddoeth ar wasanaethau 
iechyd o ystyried y gostyngiadau yn y gyllideb a orfodwyd ar wasanaethau eraill 
ledled Cymru.  Byddai trawsnewid yn allweddol o ran darparu gwasanaethau 
cynaliadwy i’r dyfodol a sicrhau cymorth i’r Gymuned Iechyd Integredig i’w 
cyflawni.  
 
HB23/256.4 Mewn ymateb i gwestiwn yr Is-gadeirydd ar gynnydd wrth baratoi 
cynlluniau arbedion 2024/25, adroddwyd bod hyder y byddai cynlluniau’n 
esblygu cyn cyfarfod nesaf y Bwrdd.  
 
HB23/256.5 Mewn ymateb i'r cwestiwn o gydbwysedd o ran cyflawni ariannol a 
pherfformiad, dywedodd y Prif Swyddog Gweithredol Dros Dro y byddai angen 
cymryd camau amhoblogaidd tra bod gwelliannau trawsnewid systemig a 
diwylliannol yn cael eu cyflwyno o fewn y Bwrdd Iechyd i alluogi mwy o reolaeth 
ar wariant a gwell darpariaeth gwasanaeth yn y dyfodol. Pwysleisiodd fod 
arweinyddiaeth o fewn y sefydliad yn glir iawn nad oedd cyllid ychwanegol ar 
gael. 
 
Penderfynwyd bod y Bwrdd wedi  

 derbyn yr adroddiad a chraffu arno  

 cefnogi’r addasiadau arfaethedig i’r rhaglen gyfalaf  

 cymeradwyo’r cais am Gymorth Ariannol Strategol gan Lywodraeth Cymru 

 

 

 

 

RC 

 

HB23/257 Adolygu Cynllun Dirprwyo Neilltuedig y Bwrdd Iechyd 
 
Dywedodd y Cyfarwyddwr Cyllid Gweithredol Dros Dro fod eitemau HB23/257 a 
HB23/258 wedi bod yn destun craffu ymlaen llaw gan Lywodraeth Cymru a 
Phwyllgor Archwilio’r Bwrdd Iechyd. Tynnwyd sylw at y ddau newid allweddol, 
sydd bellach yn cynnwys goruchwyliaeth weithredol. Mewn ymateb i gwestiwn a 
godwyd ynghylch y lefelau isel o wariant a osodwyd, dywedodd y Prif Swyddog 

Gweithredol Dros Dro nad oedd yr amgylchedd rheolaeth fewnol wedi ei 
ddatblygu’n ddigonol ar hyn o bryd ac oherwydd bod systemau awdurdod, 
ymreolaeth ac atebolrwydd ar gam cynnar yn eu datblygiad, o ystyried 
newidiadau diweddar, roedd y lefelau’n briodol. O ran y cymorth rheoli ariannol i 
ddeiliaid cyllidebau yn y sefydliad, roedd y Cyfarwyddwr Cyllid Gweithredol Dros 
Dro yn cydnabod bod bwlch hyfforddi yr oedd angen mynd i’r afael ag ef er 
mwyn helpu rheolwyr i benderfynu sut gellid ceisio am awdurdod dirprwyo uwch 
yn brydlon. 
 
Penderfynwyd bod y Bwrdd wedi  

 cymeradwyo ymgorffori a mabwysiadu’r Cynllun Dirprwyo Neilltuedig 
diwygiedig fel y’i cyflwynwyd. 

HB23/258 Adolygu Cyfarwyddiadau Ariannol Sefydlog y Bwrdd Iechyd 
 
Penderfynwyd bod y Bwrdd wedi 

 cymeradwyo ymgorffori a mabwysiadu’r Cyfarwyddiadau Ariannol Sefydlog 
fel Atodlen 2.1 y Rheolau Sefydlog. 

 cymeradwyo ymgorffori a mabwysiadu’r Rheolau Sefydlog ar gyfer WHSSC 
ac EASC fel Atodlenni 4.1 a 4.2 i Reolau Sefydlog y Bwrdd Iechyd ei hun. 

 

HB23/259 Diweddaru’r Gofrestr o Glinigwyr Cymeradwy (Cymru Gyfan) a 
Diweddaru'r Gofrestr o Feddygon Cymeradwy Adran 12(2) ar gyfer Cymru. 
 
Penderfynwyd bod y Bwrdd wedi 

 nodi'r adroddiad, ac wedi  

 cadarnhau Llythyrau Gweithredu blaenorol y Cadeirydd sy’n cynnwys 
argymhellion i roi cymeradwyaeth neu ail-gymeradwyaeth ar gyfer Clinigwyr 
Cymeradwy a Meddygon Adran 12(2) ledled Cymru. 

 

HB23/260 Cynllun Cydnerthedd Gaeaf Bwrdd Iechyd Prifysgol Betsi 
Cadwaladr 2023-2024 
 
HB23/260.1 Cyflwynodd y Cyfarwyddwr Gweithredol Gweithrediadau Dros Dro 
yr eitem gan dynnu sylw at y risgiau a’r camau lliniaru a amlinellir yn yr 
adroddiad. Roedd hi’n poeni’n benodol am faterion capasiti ychwanegol yn y 
gweithlu a heriau tebyg sy’n cael eu hwynebu gan bartneriaid eraill. Nodwyd bod 
posibilrwydd o weithredu diwydiannol hefyd yn ystod y cyfnod a oedd yn cael 
sylw’r tîm gweithredol ac uwch arweinwyr.  Roedd cynllunio wedi dechrau’n 
gynharach ac roedd y gwersi a ddysgwyd o’r flwyddyn flaenorol wedi cael eu 
hystyried hefyd. Tynnodd sylw at y risgiau amlwg iawn mewn Adrannau 
Achosion Brys a oedd yn debyg ar draws system y GIG, a’r angen am gymorth 
ychwanegol i gartrefi gofal i leihau amseroedd aros diangen mewn ysbytai i 
gleifion. Croesawodd y Cadeirydd y dull system gyfan a oedd yn cael ei 
ddefnyddio ar y cyd â phartneriaid amrywiol i nodi materion a gwneud 
gwelliannau. 
 
HB23/260.2 Cafwyd trafodaeth lle cafodd manylion cynlluniau cyfathrebu 
gwrthsefyll y gaeaf Bwrdd Iechyd Prifysgol Betsi Cadwaladr eu rhannu gan y 
Cyfarwyddwr Partneriaethau, Ymgysylltu a Chyfathrebu i helpu i osgoi achosion 
o orfod mynd i Adrannau Achosion Brys a helpu i gyfeirio cleifion at 
wasanaethau priodol eraill lle gellid eu trin yn fwy amserol. Roedd yr Is-

gadeirydd yn awyddus i sicrhau bod Unedau Mân Anafiadau yn cael eu 
defnyddio’n well gan gleifion i sicrhau bod amser staff yn cael ei ddefnyddio’n 
fwy effeithiol.  O ran camau partneriaeth i helpu i leihau arosiadau hir, dywedodd 
y Cyfarwyddwr Gweithredol Dros Dro bod amrywiaeth o gamau gweithredu’n 
cael eu cymryd. 
 
HB23/260.3 Pwysleisiodd y Cadeirydd fod gwaith cynllunio cydnerthedd y gaeaf 
yn cael ei wneud o ddifri gan swyddogion gweithredol ac uwch arweinwyr gan 
ganolbwyntio’n benodol ar ddiogelwch a chynllunio’r gweithlu.  
 
Penderfynwyd bod y Bwrdd wedi  
nodi’r Dull Cynllunio Cydnerthedd ar gyfer 2023/24, gan gydnabod y risgiau a’r 
mesurau lliniaru sydd wedi cael eu nodi. 

HB23/261 Adroddiad Sicrwydd y Cadeirydd : Pwyllgor Perfformiad, Cyllid a 
Llywodraethu Gwybodaeth    
 
Tynnodd Cadeirydd y Pwyllgor Perfformiad, Cyllid a Llywodraethu Gwybodaeth 
sylw arbennig at yr angen i ddatblygu amcanion strategol er mwyn cyfrannu at 
Fframwaith Sicrwydd y Bwrdd sy’n cael ei ddatblygu ar hyn o bryd. Dywedodd y 
Prif Weithredwr Dros Dro fod trafodaeth wedi cael ei chynnal yn ddiweddar iawn 
gan yr uwch dîm arwain a oedd yn cefnogi bwrw ymlaen â hyn fel rhan o’r 
gwaith o ddatblygu cynllun 3 blynedd. 
 
Penderfynwyd bod y Bwrdd wedi  
nodi'r adroddiad    

 

HB23/262 Adroddiad Sicrwydd y Cadeirydd : Y Pwyllgor Archwilio  
 
Tynnodd Ysgrifennydd Dros Dro y Bwrdd sylw at y gwaith sy’n cael ei wneud i 
olrhain argymhellion a chamau gweithredu a thynnodd sylw at eitemau eraill ar 
agenda’r Bwrdd a oedd wedi bod yn destun craffu ymlaen llaw gan y Pwyllgor. 
Pwysleisiodd yr Is-gadeirydd yr angen i fynd ar drywydd pryderon a amlygwyd 
yn yr adolygiad o Gwympiadau. 
 
Penderfynwyd bod y Bwrdd wedi  
nodi'r adroddiad            

 

HB23/263 Adroddiad Perfformiad Integredig 
 
HB23/263.1 Cyflwynodd y Cyfarwyddwr Cyllid Gweithredol Dros Dro yr 
adroddiad a oedd yn cael ei ddatblygu ymhellach ac a oedd yn rhoi cipolwg ar 
berfformiad y Bwrdd Iechyd. Tynnodd sylw at y math o fetrigau a siartiau sy’n 
cael eu defnyddio y byddai angen eu gwella drwy nodi’r camau gweithredu sydd 
eu hangen i fynd i’r afael â meysydd sy’n peri pryder yn yr adroddiad a’u 
monitro.  
 
HB23/263.2 Yn y drafodaeth, cafwyd esboniad o godio clinigol gan y Prif 
Swyddog Digidol a Gwybodaeth. Dywedodd hefyd am y materion staffio a oedd 
wedi effeithio ar berfformiad yn ddiweddar. Pwysleisiwyd pwysigrwydd eu rôl 
wrth gasglu data ar gyfer gwneud penderfyniadau. Roedd y Bwrdd yn falch o 

nodi perfformiad gwasanaethau Fferylliaeth cadarnhaol a amlygwyd yn yr 
adroddiad.  
 
HB23/263.3 O ran cwestiynau sy’n codi, darparodd y Cyfarwyddwr Gweithredol 
Iechyd y Cyhoedd ragor o fanylion am frechiadau rhag y ffliw a Covid a roddwyd. 
Holodd yr Is-gadeirydd a ellid darparu data cymharol mewn perthynas â monitro 
asiantaethau er mwyn darparu mwy o gyd-destun. Trafodwyd hygyrchedd 
gwasanaethau iechyd meddwl ar gyfer grwpiau oedran amrywiol hefyd, gan 
gynnwys yr effaith bosibl ar gleifion wrth aros am apwyntiadau. Rhannodd y Prif 
Swyddog Gweithredol Dros Dro drafodaethau diweddar yn y maes hwn ac 
ymgymerodd i godi’r materion a amlygwyd gyda Llywodraeth Cymru. Cytunodd 
ei bod yn bwysig iawn sicrhau cywirdeb a dehongliad effeithiol o ddata a 
chofnodi materion sy’n ymwneud â chleifion yn symud o wasanaethau plant a’r 
glasoed i ddarpariaeth gwasanaethau oedolion. 
 
Penderfynwyd bod y Bwrdd wedi 
nodi’r adroddiad a darparu adborth i wella’r gwaith o ddatblygu’r fformat 
ymhellach. 
 

 

 

 

RC 

HB23/264 Monitro Cynllun Blynyddol 2023/24 
 
Cyflwynodd y Cyfarwyddwr Gweithredol Trawsnewid a Chynllunio yr adroddiad a 
oedd yn darparu’r cynnydd hyd at ddiwedd chwarter 2. Eglurodd fod yr 
adroddiad yn darparu manylion am feysydd nad ydynt wedi eu cynnwys mewn 
adroddiadau Mesurau Arbennig. Nodwyd bod 75% o’r cynlluniau ar y trywydd 
iawn i’w cyflawni yn chwateri blwyddyn 3/4. 
 
Penderfynwyd bod y Bwrdd wedi 
nodi'r adroddiad 
 

 

HB23/265 Adroddiad Ansawdd Integredig 
 
HB23/265.1 Cyflwynodd y Dirprwy Gyfarwyddwr Nyrsio Gweithredol yr 
adroddiad gan dynnu sylw at adborth cadarnhaol ar y gwasanaeth negeseuon 
testun (dywedodd 76.2% o gleifion eu bod wedi cael profiad cadarnhaol iawn). 
Roedd y gwaith o gyflwyno’r tîm cymorth cartref gofal hefyd yn mynd rhagddo ac 
roedd adolygiadau Covid ar y trywydd iawn i gael eu cwblhau. Dywedodd fod y 
Pwyllgor Ansawdd, Diogelwch a Phrofiadau wedi ystyried adroddiad manwl ar 
Gwympiadau yn dilyn adolygiad diweddar ac y byddai hefyd yn trefnu adolygiad 
trylwyr o berfformiad Wlserau Pwyso. 
 
HB23/265.2 Roedd Cadeirydd y Pwyllgor Ansawdd, Diogelwch a Phrofiadau yn 
cwestiynu fforddiadwyedd y fenter Ymyriadau, y cadarnhawyd bod digon o 
adnoddau ar ei chyfer. Dywedodd y Dirprwy Gyfarwyddwr Nyrsio Gweithredol 
hefyd fod gwaith yn cael ei wneud gyda’r Cymunedau Iechyd Integredig i ddeall 
yr heriau roeddent yn eu hwynebu o ran delio â’r pryderon a godwyd.  
 
HB23/265.3 Cafwyd trafodaeth ar gymhlethdod cyflwyniadau a materion yn 
ymwneud â chwympiadau. Dywedodd y Prif Weithredwr Dros Dro y byddai 

cyfarfodydd yn cael eu cynnal gyda Llywodraeth Cymru cyn bo hir i ystyried yr 
agenda ansawdd, gan gynnwys gwelliannau, canlyniadau dysgu, adrodd a 
goruchwylio.  Dywedodd fod angen rhoi mwy o sylw i gwestau ac ymchwiliadau’r 
Crwner ac y byddai bwrw ymlaen â chofnodion iechyd digidol yn rhan annatod 
o’r gwelliannau gofynnol a oedd ar radar Prif Swyddogion Gweithredol Cymru 
gyfan.  
 
Penderfynwyd bod y Bwrdd wedi 
nodi'r adroddiad 
 

HB23/266 Adroddiad Sicrwydd y Cadeirydd : Pwyllgor Ansawdd, 
Diogelwch a Phrofiadau 
 
Nododd Cadeirydd y Pwyllgor Ansawdd, Diogelwch a Phrofiadau bwysigrwydd 
ystyried Straeon Cleifion mewn cyfarfodydd. Dywedodd y gofynnwyd am 
adroddiadau mwy penodol yn y dyfodol i ddangos sut roedd dysgu gwersi o 
ymchwiliadau/digwyddiadau wedi ei wreiddio yn y sefydliad. Roedd angen mwy 
o ffocws hefyd ar Ofal Sylfaenol yn hytrach nag ystyried adroddiadau sy’n 
canolbwyntio ar Ofal Eilaidd. 
 
Penderfynwyd bod y Bwrdd wedi 
nodi'r adroddiad 
 

 

HB23/267 Adroddiad ar y Ddeddf Lefelau Staff Nyrsio  
 
HB23/267.1 Cyflwynodd y Dirprwy Gyfarwyddwr Nyrsio Gweithredol yr 
adroddiad gan dynnu sylw at ei rôl ym maes cynllunio ariannol. Nodwyd bod yr 
adolygiad chwe-misol diweddaraf hwn wedi cynnwys cais i newid lefelau ar 
draws 4 ward.  
 
HB23/267.2 Roedd yr Is-gadeirydd yn cwestiynu a oedd cleifion yn cael eu 
ffrydio yn ôl lefel y nyrsio oedd ei angen wrth iddynt wella. Rhannodd y 
Cyfarwyddwr Gweithredol Dros Dro y broses a gynhaliwyd wrth i gleifion gael eu 
hasesu tuag at fod yn feddygol gymwys i gael eu rhyddhau.  
 
HB23/267.3 Cytunwyd y byddai’r Dirprwy Gyfarwyddwr Nyrsio Gweithredol yn 
rhannu manylion cyfanswm nifer y wardiau yn y Bwrdd Iechyd er mwyn darparu 
mwy o gyd-destun i’r data a ddarparwyd.  
 
Penderfynwyd bod y Bwrdd wedi 
derbyn yr adroddiad hwn er mwyn cael sicrwydd mewn perthynas â’r sefydliad 
yn cyflawni ei “ddyletswydd i gyfrifo a chymryd camau i gynnal lefelau staff 
nyrsio”  ymhob ward sy’n dod o dan feini prawf cynhwysiant Adran 25B o Ddeddf 
Lefelau Staff Nyrsio (Cymru) 2016. 

 

 

 

 

 

 

 

 

 

 

MJ 

HB23/268 Adroddiad Blynyddol ar Gydraddoldeb 2022-23 
 
HB23/268.1 Cyflwynodd y Cyfarwyddwr Cyswllt Optimeiddio’r Gweithlu yr 
adroddiad yn tynnu sylw at bwysigrwydd dyletswydd pawb i roi sylw i faterion 
cydraddoldeb. Tynnodd sylw at yr amcanion a amlinellir yn y cynllun a 

` 

phwysigrwydd ystyried cydraddoldeb ar draws pob maes cymorth gwasanaeth 
ochr yn ochr â staff yn ogystal â chleifion. 
 
HB23/268.2 Awgrymodd y Bwrdd fod y cyflwyniad nesaf yn darparu amcanion 
CAMPUS, amserlenni i fonitro cynnydd a hefyd yn canolbwyntio ar ddull 
gweithredu un tîm. Eglurodd y Prif Weithredwr Dros Dro y byddai’r Cynllun 
Cydraddoldeb Strategol yn mynd i’r afael â’r angen am amcanion. Roedd hi’n 
canmol y brwdfrydedd a ddangoswyd yn y tîm cydraddoldeb ac o’r farn bod 
angen dull mwy systematig o gasglu data a chroesawu cyfrifoldeb cymdeithasol 
yn y maes hwn. Myfyriodd hefyd ar yr angen i fynd i’r afael â’r ffordd yr oedd 
lleisiau plant yn cael eu clywed. 
 
Penderfynwyd bod y Bwrdd wedi 
nodi'r adroddiad 

 

 

 

NG 

HB23/269 Adroddiad y Pwyllgor Taliadau 
 
Penderfynwyd bod y Bwrdd wedi 
nodi'r adroddiad 

 

HB23/270 Adroddiad Cadeirydd y Grŵp Cynghori : Grŵp Cyfeirio 
Rhanddeiliaid    
 
Dywedodd Cadeirydd y Grŵp Cyfeirio Rhanddeiliaid fod materion presenoldeb 
wedi codi y byddai’n mynd i’r afael â nhw. 
 
Penderfynwyd bod y Bwrdd wedi 
nodi'r adroddiad 
 

 

HB23/271 Adroddiad Llywodraethiant Corfforaethol 
 
HB23/271.1 Cyflwynodd Ysgrifennydd Dros Dro’r Bwrdd yr adroddiad gan dynnu 
sylw at ddatblygiad Fframwaith Sicrwydd y Bwrdd dan arweiniad y Pennaeth 
Rheoli Risg a byddai’n cynnwys amcanion strategol pan gytunir arnynt. 
Dywedodd hefyd y byddai’r Pwyllgorau sy’n weddill yn cael eu sefydlu, yn 
amodol ar benodi rhagor o Aelodau Annibynnol yn llwyddiannus. Dywedodd 
Ysgrifennydd Dros Dro’r Bwrdd fod y Gofrestr Risg Gorfforaethol wedi cael 
derbyniad da gan y Pwyllgorau pan gafodd ei chyflwyno a’i bod yn cydnabod y 
mewnwelediad a’r cymorth a roddwyd gan aelodau’r Bwrdd.  
 
HB23/271.2 Gofynnodd yr Is-gadeirydd am gryfhau gwelededd Gofal Sylfaenol 
yng Nghylch Gorchwyl y Pwyllgor. 
 
Penderfynwyd bod y Bwrdd wedi 

 nodi'r adroddiad 
ac wedi cael sicrwydd bod  

 cynnydd yn cael ei wneud ar drefniadau Llywodraethu Corfforaethol i sefydlu 
prosesau Llywodraethu’r Bwrdd Iechyd  

 cam Gweithredu’r Cadeirydd a’r Sêl Gyffredin a roddwyd ar waith ers 
cyfarfod blaenorol y Bwrdd Iechyd wedi cael eu cynnwys yn yr adroddiad. 

 y gwaith o fonitro risgiau mewn perthynas â chyflawni blaenoriaethau 
Strategol y Cynllun Blynyddol, Fframwaith Sicrwydd y Bwrdd (BAF) yn mynd 
rhagddo 

 y dull newydd o gyfuno’r holl risgiau gweithredol sylweddol i lunio risgiau 
corfforaethol strategol yn thematig yn cael ei gynnal ac y bydd yn cael ei 
gyflwyno. 

 

HB23/272 Crynodeb o Fusnes preifat y Bwrdd i adrodd yn ei gylch yn 
gyhoeddus   
 
Penderfynwyd bod y Bwrdd wedi 
nodi'r adroddiad 

 

HB23/273 Unrhyw fater arall 
 
Ni adroddwyd unrhyw beth. 

 

HB23/274 Dyddiad y cyfarfod nesaf 
 
25.1.24 Venue Cymru, Llandudno ac ar gael ar ffrwd fyw 

 

 
Penderfyniad i Eithrio’r Wasg a’r Cyhoedd - “Bod cynrychiolwyr y wasg ac 
aelodau eraill o’r cyhoedd yn cael eu heithrio o weddill y cyfarfod hwn o gofio 
natur gyfrinachol y busnes sydd i’w drafod, ac y byddai cyhoeddusrwydd yn 
niweidiol i fudd y cyhoedd yn unol ag Adran 1(2) o Ddeddf Cyrff Cyhoeddus 
(Derbyn i Gyfarfodydd) 1960.” 
 

 

 

 
 
 
  


